Komentet e operatoreve dhe qendrimi i AKEP mbi

DOKUMENTIN PËR KËSHILLIM PUBLIK

Për
“Performancën e bazës së të dhënave referencë të centralizuar për Portabilitetin e
Numrit”
 

1. AKEP bazuar në kuadrin ligjor dhe rregullator përkatës, bazuar në pikën 5 të nenit 10 
[bookmark: _GoBack]të Rregullores nr. 13 “Për portabilitetin e Numrit”, e ndryshuar, ku përcaktohet se: 
“Jo më vonë se 3 (tre) vjet AKEP-i do të rishikojë nëpërmjet këshillimit publik nëse 
baza e të dhënave referencë e centralizuar ofrohet mjaftueshëm, nëse funksionimi duhet 
ndryshuar ose zgjeruar dhe nëse personat e tjerë juridikë janë të interesuar të ofrojnë 
bazën e të dhënave referencë të centralizuar” dhe nisur nga diskutimet e bëra lidhur me 
procesin e bartjes së numrit dhe mënyrës së funksionimit të CRDB, bën këtë këshillim 
publik në lidhje me funksionimin e CRDB, me qëllim marrjen e të gjitha opinioneve të 
mundshme nga palët e interesuara. 

Referuar raporteve të gjeneruara dhe evidencave të mbajtura, AKEP vlerëson se 
baza e të dhënave referencë e centralizuar ofrohet mjaftueshëm 
 
Pyetje: A jeni te njejtit mendim me AKEP, argumentat tuaja lidhur me këtë çështje?


Operatori A:

PLUS shpreh vleresimin dhe mbeshtetjen e tij per iniciativen e ndermarre nga AKEP ne hartimin dhe publikimin per konsultim te ketij Dokumenti.
PLUS, konsideron se raportet e gjeneruara dhe evidencat e mbajtur ofrohen mjaftueshem nga baza e te dhenave reference.


Operatori B

Albtelecom gjykon se baza e te dhenave reference te centralizuar ofrohet mjaftueshem dhe
shprehet ne pergjithesi i kenaqur nga sherbimi i ofruar nga CRDB.


Operatori C

Operatori C ndan vleresimin e AKEP dhe eshte e mendimit se baza e te dhenave reference e centralizuar ofrohet mjaftueshem, dhe sipas eksperiences se Vodafone qe nga fillimi i ofrimit te portabilitetit te numrit, ka vetem disa ceshtje teknike qe eshte e nevojshme te ndryshohen ne menyre qe te ofrohet nje sherbim me i mire dhe ne perputhje me kuadrin rregullator per portabilitetin e numrit. 
Komenti AKEP:

Operatoret ndajne te njejtin mendim me AKEP per kete ceshtje.

2. AKEP vlereson se funksionimi dhe teknologjia e aplikuar e CRDB ka qenë e 
kënaqshme. 
 
Pyetje: A keni koment lidhur me funksionimin dhe teknologjinë e përdorur? Në se 
mendoni se funksionimi duhet ndryshuar ose zgjeruar ju lutemi argumentat tuaj.


Operatori A:

PLUS, vlereson se funksionimi dhe teknologjia e aplikuara e CRDB ka qene ne nivele te kenaqshme.

Operatori B

Per shkak te vonesave te hasura ndonjehere ne shprehjen e nje problemi teknik, kuptimin e tij
e deri ne zgjidhjen e problemeve teknike te operatoreve ne komunikim me Ofruesin e CRDB
dhe AKEP, Albtelecom sygjeron krijimin e nje nderfaqjeje ku te gjithe operatoret dhe AKEP
mund te adresojne problemet e tyre teknike, ne menyre qe kuptimi dhe zgjidhja e tyre te
kryhet me shpejt nga palet.


Operatori C

Ne lidhje me kete pike, Operatori C shprehet dakord me AKEP persa i takon teknologjise se aplikuar. Ndersa, ne lidhje me funksionimin e CRDB, Operatori C sugjeron ndryshimet e meposhtme: 
	
1. Numri limit ditor i kerkesave per bartje ne CRDB
Aktualisht, CRDB ka nje limit ditor prej 600 + 600 numra te pranuar dhe te refuzuar. Operatori C ka hasur shpesh ceshtje me kerkesat per bartje qe i arrijne Operatorit Dhenes diten e neserme per shkak te plotesimit te limitit te numrit ditor te kerkesave per bartje qe merren nga operatori dhenes. 
Qellimi i percaktimit te limitit ditor eshte per te lejuar Operatorin Dhenes qe te permbushe afatet e detyrueshme per hapat e metejshem pas pranimit te kerkeses. Per kete arsye, Operatori C konsideron se ky limit ditor duhet arritur vetem me llogaritjen e kerkesave, bartja e te cilave eshte pranuar, ndersa kerkesat e refuzuara nuk duhen llogaritur per limitin ditor, meqenese kerkesat e refuzuara nuk afektojne hapat per procesin ne vijim deri ne perfundimin e bartjes. 

Pra, Operatori C kerkon heqjen e limitit ditor per kerkesat per bartje te refuzuara ne llogaritje dhe limiti ditor prej 1200 numrash ne total te aplikohet per ato numra bartja e te cileve eshte pranuar. 
2. Fshirja e ndarjes ne nderfaqen elektronike te CRDB ndermjet numrave me parapagese dhe numrave me kontrate
Per dergimin e kerkesave per bartje, sistemi CRDB i kerkon Operatorit Marres qe te plotesoje informacion nese numri qe do te bartet eshte i regjistruar ne kategorine me parapagese apo me kontrate. Ndarja ndermjet kategorive te pajtimtareve, me parapagese dhe me kontrate, ka cuar ne problematika lidhur me refuzimin e kerkeses per bartje me arsyen se eshte derguar ne kategorine e gabuar, sipas bazes se te dhenave te operatorit dhenes. Neni 15(2) i Rregullores 13/2010 parashikon ne menyre shteruese arsyet per te cilat kerkesa per bartje mund te refuzohet nga Operatori Dhenes. Kategoria ne te cilin eshte regjistruar numri ne bazen e te dhenave te Operatorit Dhenes, me parapagese apo me kontrate, nuk eshte nje arsye qe parashikohet nga Neni 15 (2) i Rregullores. Pra, sipas Rregullores 13/2010, kjo arsye refuzimi nuk ka asnje baze rregullatore ne Nenin 15. Per kete arsye, Operatori C sugjeron qe ndarja “Mobile Postpaid” dhe “Mobile Prepaid” duhet hequr e, si rrjedhim, ne nderfaqen e CRDB te kete vetem dy kategori ndarjesh: Fixed dhe Mobile. 
Per me teper, sipas Ligjit 9918/2008, nuk ka asnje kufizim per nje pajtimtar te mbaje me shume se nje numer me parapagese. Ne praktike, ka shume pajtimtare qe kane te regjistruar ne emrin e tyre me shume se nje numer me parapagese, ose qe mund te kene numra me parapagese dhe me kontrate ne te njejten kohe. Duke hequr ndarjen ndermjet kategorise se numrave me parapagese ose me kontrate, do te zgjidhej edhe nje tjeter kufizim qe haset nga operatoret aktualisht, mundesia e nderfaqes elektronike te CRDB per te derguar vetem nje kerkese per bartje per cdo numer me parapagese, ndryshe nga kategoria me kontrate, e cila i lejon operatorit marres te dergoje nje kerkese per bartjen e shume numrave. Aktualisht, per numrat me parapagese, operatori marres duhet te dergoje ne CRDB disa kerkesa, nderkohe qe Kerkesa Per Bartje e nenshkruar nga pajtimtari eshte vetem nje.
3. Rritja e kapacitetit maksimal te numrave (MSISDN) per kerkese
Aktualisht, informacioni per sasine e numrave qe mund te kerkohet bartja me nje kerkese mungon ne manualet e CRDB. Megjithate, sipas eksperiences tone, nuk eshte e mundur te procedohet me bartjen e me shume se rreth 300 numrave ne te njejten kerkese. Aktualisht, sasia maksimale e numrave ne nje kerkese per bartje, qe eshte pranuar nga CRDB eshte 300-320 numra. 
Per te thjeshtuar punen e operatoreve, por edhe per te shpejtuar procesin, sugjerojme qe kapaciteti i numrave qe mund te dergohen me nje kerkese per bartje te jete i barabarte me limitin ditor te CRDB

Komenti AKEP:

Operatoret ndajne te njejtin mendim me AKEP sa i perket teknologjise se aplikuar.
Ceshtjet te cilat kane lidhje me rregulloren per portabilitetin e numrit si dhe dokumenta te tjere rregullatore do te jene objekt vleresimi nga AKEP. 

3. AKEP, vlerëson se niveli i bashkëpunimit midis AKEP, ofruesit të CRDB dhe 
operatorëve që përdorin këtë sistem ka qënë i një niveli të kënaqshëm. 
 
Pyetje: A jeni i të njejtit mendim me AKEP, argumentat tuaja lidhur me këtë çështje 
duke i bashkëngjitur dhe rastet kur keni komunikuar me AKEP apo me ofruesin e 
CRDB ? 


Operatori A:

Gjithashtu niveli i bashkepunimit midis AKEP, ofruesit te CRDB dhe operatoreve dhe PLUS ka qene ne nivele te kenaqshme.

Operatori B

Albtelecom shprehet mjaft i kenaqur ne lidhje me nivelin e bashkepunimit me AKEP.
Megjithate, gjykojme se ka vend per permiresim per sa i perket nivelit te bashkepunimit
ndermjet Operatoreve, AKEP dhe ofruesit te CRDB. Konkretisht, siç u permend edhe me lart,
Albtelecom, ne ndonje rast ka pasur veshtiresi ne marrjen e nje zgjidhje te shpejte kur ka
adresuar probleme te ndryshme teknike. Kjo, edhe per shkak te veshtiresise ne kontaktimin e
personave pergjegjes, ku shpesh eshte dashur qe keta persona te kontaktohen me telefon apo
email disa here nga ana e Albtelecom per te pershpejtuar proçesin.
Ndoshta duhen organizuar takime me perfaqesues te AKEP, Ofruesit te CRDB-se dhe
Operatoret here pas here ne menyre qe palet te shprehen me mire per mbarevajtjen e proçesit.
Mendojme se ndonjehere nuk duket qarte ne se ka probleme me parametrat e vendosura te
CRDB-se apo nga Ofruesi i CRDB-se.

Operatori C

Operatori C mbeshtet mendimin e AKEP, por sugjeron megjithate disa permiresime ne menyre qe ky bashkepunim te jete me eficent. 
Operatori C ka hasur ndonjehere probleme me konfigurimin ne CRDB te serive te reja numerike qe i jane caktuar Operatori C nga AKEP, pas pageses se tarifes perkatese nga Operatori C per caktimin dhe perdorimin e ketyre serive numerike. Konfigurimi i ketyre numrave ne CRDB eshte vonuar dhe ka rezultuar ne vonesa te procesit te portabilitetit dhe ankesa nga Operatoret Marres, ne rastet kur Operatori C ishte Operatori Dhenes per bartjen e numrave te rinj. 
Nga ana tjeter, operatori ka te drejten t’u caktoje pajtimtareve te tij (nepermjet alokimit dytesor) numeracionin e ri, ne vijim te vendimit te AKEP per t’ia alokuar numrat operatorit dhe pas kryerjes se pageses se tarifes perkatese per caktimin e numeracionit shtese nga ky i fundit te AKEP. Gjithashtu, sipas Ligjit 9918/2008, Rregullores 13/2010 dhe Kushteve te Pergjithshme te Pajtimtarit te miratuara nga AKEP, pajtimtaret kane te drejten ne cdo kohe te kerkojne bartjen e numrave te tyre te nje operator tjeter. Pra, CRDB duhej te kishte konfiguruar te gjithe numrat e rinj te caktuar nga AKEP operatoreve, ne menyre qe te mos kufizoje te drejtat e operatoreve dhe pajtimtareve. 
Sa me siper, Operatori C propozon qe te gjendet nje zgjidhje per komunikim me efektiv ndermjet AKEP, ofruesit te CRDB dhe operatoreve per te shmangur probleme te tilla ne te ardhmen. Per te siguruar bashkepunim eficent ndermjet ketyre paleve, Operatori C sugjeron qe manuali per funksionimin e CRDB duhet te parashikoje nje afat per konfigurimin e numeracionit te ri ne CRDB. Serite e reja numerike duhet te konfigurohen ne CRDB brenda nje afati psh prej 8 ore pune nga marrja nga AKEP te pageses se kryer nga operatoret te tarifes se caktimit dhe perdorimit te numeracionit shtese. Cdo vonese pertej ketyre afateve te parashikuara ne manual, duhet te raportohet nga CRDB.

Komenti AKEP:

Operatoret ndajne te njejtin mendim me AKEP sa i perket teknologjise se aplikuar.
Ceshtjet te cilat kane lidhje me rregulloren per portabilitetin e numrit si dhe dokumenta te tjere rregullatore do te jene objekt vleresimi nga AKEP. 

4. AKEP mendon se shërbimi që ofrohet nga CRDB është gjithë përfshirës. 
 
Pyetje: A jeni i të njejtit mendim me AKEP, argumentat tuaja lidhur me këtë çështje 
dhe nëse keni propozime të tjera? 


Operatori A:

PLUS, konsideron se funksionimi i CRDB ka qene pergjithesisht i rregullt dhe permban
informacione te mjaftueshme. PLUS eshte dakord me te gjitha evidentimet dhe komentet e
parashturara nga AKEP ne lidhje me pikat e specifikuara per funksionimin e CRDB-se.
Operatori B

Albtelecom shprehet ne pergjithesi i kenaqur me performancen e CRDB-se
dhe shpreh besimin ne konsiderimin nga AKEP te sygjerimeve te mesiperme, ne funksion te
permiresimit te funksionimit te proçesit te portabilitetit te numrit dhe ofrimit te nje sherbimi
sa me cilesor pajtimtarit.

Operatori C

Operatori C mbeshtet mendimin e AKEP ne lidhje me kete pike.

Komenti AKEP:

Operatoret ndajne te njejtin mendim me AKEP per kete ceshtje.
 
